
Изработката на овој извештај произлегува од 
проектот „Заедно за поквалитетно локално новинар-
ство“ спроведуван од страна на Центарот за развој 
на медиумите на заедниците (МЕДИУМ) Гостивар, во 
партнерство со Институтот за човекови права (ИЧП) 
Скопје. Истиот е поддржан во рамките на Програмата 
ИПА 2020 ЕУ ЗА ВЛАДЕЕЊЕ НА ПРАВОТО – „Поддршка од 
ЕУ за зајакнување на правата на новинарите“ и e фи-
нансиран од Европската Комисија.

Во овој извештај се детектирани проблемите, 
предизвиците и пречките во функционирањето на 
локалните/регионалните медиуми во контекст на 
забрзаниот техничко-технолошки развој, особено по 
појавата на интернетот. Финансиските, кадровски-
те и техничките проблеми ги оневозможуваат локал-
ните медиуми да имаат одржлив развој, преку кој би 
ја исполниле нивната мисија за квалитетно и навре-
мено информирање на јавноста за теми и настани од 
локален или регионален интерес. Преку комбинирана 
квалитативна и квантитативна методологија овој 
труд се стреми да дојде до кредибилни резултати кои 
веродостојно ќе ја отсликаат реалната состојба на 
функционирањето на медиумите во западниот регион 
на земјата. Исто така, се нудат и неколку можни ре-
шенија кои би биле соодветен одговор на актуелната 
ситуација на локалните медиуми, како што се држав-
ните или странските субвенции. Можната соработка 
со невладиниот сектор се гледа како еден од начини-
те за подобрување на квалитетот на медиумските 
производи, но и како решение за дел од финансиските 
потешкотии со кои се соочуваат локалните и регио-
налните медиуми.   

АПСТРАКТ

Медиумската слобода и плурализмот се значајни 
предуслови кои овозможуваат слобода на говор и мис-
лење во секоја земја со развиен демократски политич-
ки систем и високи вредности. Плурализмот во медиу-
мите не подразбира само различни содржини, ставови, 
мислења и пристапи, туку и различни медиуми во однос 
на географското простирање или покривање. Ако на-
ционалните медиуми се фокусирани претежно на теми 
и настани од национален интерес, локалните и регио-
налните медиуми ги третираат појавите од перспектива 
на интересот на медиумските консументи во рамките 
на географската територија која ја покриваат. Затоа, 
локалните и регионалните медиуми се значајни за де-
мократскиот развој на секоја држава, особено кога 
станува збор за информирање и третирање на теми и 
настани од локален или регионален карактер. 

Медиумскиот плурализам во Република Северна Ма-
кедонија, уште од почетоците на демократската транс-
формација на медиумската сфера, бил реалност и во 
поглед на законското, односно правното дефинирање 
на нејзината положба во општиот систем за информи-
рање. Медиумската проблематика неодложно била оп-
фатена на рамниште на медиумската легислатива, но и 
на рамниште на развојните документи на медиумската 
политика и медиумските стратегии на сите влади на 
државата. Опфатеноста на оваа проблематика сепак 
била маргинална, поради што произлегле нецелосни 
и не толку јасни конкретни решенија, посебно гледано 
од аспект на законските и подзаконските акти.

Обврска на нашата земја, како и на другите земји 
кои минуваат низ различни фази на пристапниот инте-

1 North Macedonia 2022 Report (2023), European Commission, available at: https://neighbourhood-enlargement.ec.europa.eu/system/files/2022-10/North%20
Macedonia%20Report%202022.pdf  

гративен процес во ЕУ, е правната положба на локал-
ните и регионалните медиуми, односно на локалното 
информирање. Напредокот во оваа сфера на исполне-
тите или неисполнетите обврски се евалуира и се прет-
ставува во сите извештаи на Европската комисија (ЕК) 
за прогресот на нашата земја1. Анализите и препораки-
те на меѓународните институции покажуваат дека и во 
Република Северна Македонија се направени ефектив-
ни заложби во заокружувањето на медиумската рефор-
ма, со низа сет закони за медиумите и за нивната усо-
гласеност со препораките и стандардите на европската 
медиумска легислатива. Препораките на Советот на 
Европа, во рамки на Декларацијата CM/Rec(2018)1 усво-
ена на 7 март 2018 година, ја третираат медиумската 
плуралност и од аспект на функционирање на локал-
ните и регионалните медиуми. Во точка 3 од Преамбу-
лата на оваа Декларација се вели: „Различните видови 
медиуми, заедно со различните жанрови или форми на 
уредувачка содржина или програмирање, придонесу-
ваат за различноста на содржините. Иако содржината 
која се фокусира на вестите и актуелните случувања е 
од директна важност за поттикнување на информира-
но општество, многу важни се и другите жанрови, на 
пример образовни, забавни, содржини наменети за од-
редени целна група во општеството, локални содржини 
и содржини наменети за ранливите групи како што се 
малцинствата или лицата со посебни потреби. Освен 
независен мониторинг за состојбите со медиумскиот 
плурализам, државите се повикуваат да го охрабрат 
и поддржат воспоставувањето и функционирањето на 
малцинските, регионалните, локалните и непрофитни-
те медиуми на заедницата, вклучително и преку обе-

ВОВЕД

збедување финансиски механизми за поттикнување на 
нивниот развој. Ваквите независни медиуми, според 
Советот на Европа, им овозможуваат на заедниците и 
на поединците да се слушне нивниот глас за теми ре-
левантни на нивните потреби и интереси. На тој начин 
стануваат важен инструмент за третирање на прашања 
кои не се застапени во главните медиуми како олесну-
вање и поттикнување на вклученоста во партиципатив-
ниот процес на дијалог со заедниците на регионално и 
локално ниво.2

Тргнувајќи од гореспоменатата важност на локални-
те медиуми за демократските процеси, во овој извештај 
е опишана актуелната состојба на локалните медиуми 
од проектните општини Гостивар, Тетово, Куманово, 
Шуто Оризари, Дебар, Кичево, Струга и Охрид, детекти-
рани се нивните проблеми и предизвици и понудени се 
можни решенија за нивен опстанок и одржлив развој.     

2 Recommendation CM/Rec(2018)1 of the Committee of Ministers to member States on media pluralism and transparency of media ownership, достапен на: Result 
details (coe.int) 

Традиционалните масовни медиуми, како што се 
телевизијата, радиото и печатените медиуми се регули-
рани со Законот за медиуми донесен во 2013 година и 
изменет и дополнет во 2014 година.3  Законот ги содр-
жи основните начела и услови што треба да бидат ис-
полнети од страна на издавачите на медиуми утврдени 
при вршење на дејноста, подвлекувајќи притоа дека со 
истиот не се уредуваат содржините што се објавуваат 
во медиум и дека ниту една одредба од овој закон не 
смее да се толкува на начин што ќе значи регулација на 
содржините.4  

Онлајн медиумите не се дел од законското регули-
рање како посебни медиуми, но и тие се обврзани да ги 
почитуваат нормативните акти, како и останатите акте-
ри во сферата на новинарството. 

Република Северна Македонија има усвоено прав-
на рамка за независност на медиумите. Уставот на 
Република Македонија јасно ги дефинира и гаранти-
ра основните слободи и права во областа на јавното 
информирање. Со член 16 од Уставот, меѓу другото, се

3 Закон за медиуми (2023), MIOA, достапен на: https://www.mioa.gov.mk/sites/default/files/pbl_files/documents/legislation/Zakon_za%20_mediumi_
konsolidiran_15102015.pdf 

4 Ибид
5 Устав на Република Северна Македонија (2023), достапен на: http://www.sobranie.mk/WBStorage/Files/UstavnaRmizmeni.pdf
6 Закон за медиуми (2023), АВМУ, достапен на: https://avmu.mk/%D0%B7%D0%B0%D0%BA%D0%BE%D0%BD-%D0%B7%D0%B0-%D0%BC%D0%B5%D0%B4%D0%B8

%D1%83%D0%BC%D0%B8 
7 Изборен законик (2023), Собрание на РСМ, достапен на: https://www.sobranie.mk/content/Избори/ИЗБОРЕН%20ЗАКОНИК%20-%20ПРЕЧИСТЕН%20ТЕКСТ_%20

МАЈ%202016.pdf 
8 Кодекс на новинари на РСМ (2023), ЗНМ, достапен на: https://znm.org.mk/kodeks-na-novinarite-na-makedonija/ 
9 Совет на честа при ЗНМ (2023), ЗНМ, достапен на: https://znm.org.mk/sovet-na-chest/ 
10 Совет на етика на медиуми во Македонија (СЕММ) (2023), СЕММ, достапен на: https://www.semm.mk/  

 гарантира слободата на уверувањето, совеста, мислата 
и јавното изразување на мислата.5 Законот за медиуми-
те, пак, во повеќе членови ја гарантира слободата на 
изразување, информирање, истражување и објавување, 
но најдетално се дефинира во член 3 од Законот.6

Медиумското претставување за време на изборите 
и изборните кампањи е регулирано и со Изборниот 
законик на Република Македонија усвоен на 29. март 
2006 година, а изменет во февруари 2014 година. Во 
член 76, 77 и 78  се одредуваат правилата и начинот на 
известување, рекламирање и покривање на изборната 
кампања од страна на медиумите.7

Освен законската регулатива, во Република Север-
на Македонија постои саморегулативен акт со кој се 
одредуваат принципите на однесување и професио-
налните стандарди на новинарите. Тоа е Кодексот на 
Здружението на новинарите на Македонија8, Совет на 
честа при ЗНМ9 и Советот за етика на медиумите во Ма-
кедонија.10

1. ЗАКОНСКА РАМКА

Проблематиката на локалното информирање е 
третирана, набљудувана и анализирана на задоволи-
телен начин од страна на надлежните институции и 
од невладини организации. Од нивните извештаи, до 
извесен степен, произлегуваат објективни прегледи и 
констатации за состојбите во овој медиумски сектор, 
т.е. локалните и регионалните медиуми, за напредокот 
или слабостите кои се третирани во состав на општата 
проблематика во системот на медиумите. 

Направени се професионални експертски согле-
дувања за проблемите и конкретни анализи од прак-
тиката, формулирани се и голем број препораки, но 
состојбите многу малку се придвижиле кон стабилна 
одржливост и развој на локалните медиуми, со акцент 
на електронските медиуми кои се регулираат со Зако-
нот за аудио и аудио-визуелни медиумски услуги. 

Како оптимален излез од оваа системската криза 
на локалните медиуми, во досегашните извештаи и 
анализи се предлага системската конзистентна и кохе-
рентна реформа во структурниот дел на медиумскиот 
систем, во кој локалните и регионалните медиуми би 
биле третиот рамноправен сегмент, заедно со јавниот 
и комерцијалниот систем. Од тоа би произлегла и прав-
ната неопходност за посебен закон за секторот на ова 
медиумска сфера, посебен фонд за поддршка и развој, 
пропорционален статус во агенциите и регулаторните 
тела итн.

11 Студија „ Регионални и локални телевизии во Република Македонија“ (2023), АВМУ, 2018, достапна на: https://avmu.mk/wp-content/uploads/2018/11/Сту-
дија-за-утврдување-на-состојбите-на-регионалниот-и-локалниот-ТВ-пазар....pdf 

12 Анализа: Механизми за субвенционирање на медиумите и на новинарството во Македонија и во европските земји (2023), МИМ, 2018, достапна на: https://mim.
org.mk/mk/istrazhuvanja/1125-analizata-mehanizmi-za-subvencioniranje-na-mediumite-i-na-novinarstvoto-vo-makedonija-i-vo-evropskite-zemji 

Во ноември 2018 година АВМУ изработила студија 
насловена како „Регионални и локални телевизии во 
Република Македонија“11  во која е препознаена потре-
бата од воведување мерки за поддршка на овие теле-
визии. Вакви сознанија произлегле и од длабинските 
интервјуа со претставниците на телевизиите на држав-
но ниво, како и на радиостаниците. Потребата од вове-
дување одредени мерки за поддршка на медиумите е 
потврдена и во анализата „Механизми за субвенциони-
рање на медиумите и на новинарството во Македонија 
и во европските земји“, што ја подготви Македонскиот 
институт за медиуми (МИМ).12 Препораките од оваа 
анализа се добра основа за почеток на процесот на 
развивање на стратегија и механизми за поддршка на 
медиумите во Република Северна Македонија. 

Постоењето на различни типови медиуми и раз-
лични жанрови или форми на уредувачки содржини 
или програми за обезбедување разновидност на содр-
жините е важен сегмент за медиумскиот плурализам. 
Ова прецизно е сублимирано во Препораката CM/
Rec(2018)1 за плурализам во медиумите и транспарент-
ност на медиумската сопственост што Советот на Евро-
па ја донесе во март 2018 година. Во овој документ се 
потенцира важноста на постоењето на програмски сер-
виси со разновидни формати и постоењето програми 
со различни  жанрови, како и содржини насочени кон 
одредени делови од општеството, како што се локални

2. СЕКУНДАРНА АНАЛИЗА те содржини и содржини наменети за ранливите групи, 
како малцинствата и лицата со попреченост.13     

Регулаторната стратегија на АВМУ за периодот 
2019-2023 не е докрај реализирана. Во неа се предлага 
започнување со активности за развивање на стратегија 
и механизми за поддршка на медиумите во Република 
Северна Македонија. АВМУ нагласила дека активно ќе 
учествува во процесот, под услов Владата на РСМ да 
овозможи инклузивност на регулаторот во овој процес, 
каде појдовна точка треба да биде Препораката CM/
Rec(2018)1 на Советот на Европа со која им препорача 
на земјите членки да развијат стратегии и механизми за 
поддршка на професионалните информативни медиу-
ми и квалитетно истражувачко новинарство. Во истиот 
документ се предлагаат мерки за да се стимулираат 
специјализираните телевизиски програмски сервиси, 
како што е намалување на надоместокот за дозволата.14

Во компаративната анализа на Македонски инсти-
тут за медиуми (МИМ) „Механизмите за субвенциони-
рање на медиумите и новинарството во Македонија 
и Европските земји“, се констатира дека во Северна 
Македонија сѐ почесто се слушаат размислувањата 
за потребата од субвенции за медиумите. Печатените 
медиуми, преку Асоцијацијата на печатени медиуми, 
добиваат директна буџетска поддршка за покривање 
на дел од нивните трошоци при работењето. Меѓутоа 
проблемите сѐ уште се присутни кај локалните и реги-
оналните медиуми. Анализата, сепак, препорачува да 
се почитуваат препораките на Советот на Европа, спо-
ред кои со оваа задача треба да се занимава тело што е 
функционално, оперативно автономно и транспарент-

13 Recommendation CM/Rec(2018)1[1] of the Committee of Ministers to member States on media pluralism and transparency of media ownership (2023), Совет на 
Европа, достапен на: https://www.coe.int/en/web/freedom-expression/adopted-texts/-/asset_publisher/m4TQxjmx4mYl/content/recommendation-cm-rec-2018-1-1-
of-the-committee-of-ministers-to-member-states-on-media-pluralism-and-transparency-of-media-ownership   

14 Регулаторна стратегија за развој на удио и аудиовизуелната дејност за периодот од 2019 до 2023 година (2023), АВМУ, достапна на: https://shorturl.at/cgs12 
15 Македонски институт за медиуми (МИМ), „Механизмите за субвенционирање на медиумите и новинарството во Македонија и Европските земји“, 2018, достапен 

на (2023): https://mim.org.mk/attachments/article/1125/mehanizmi%20za%20subvencioniranje%20na%20mediumite.pdf 
16 Здружение на граѓани „Медиа Плус“ (2023), „И локалната информираност е тест за ЕУ”, 2020, достапен на: https://fosm.mk/wp-content/uploads/2020/06/

sostojbata-so-lokalnata-i-regionalnata-informiaranost-analiza.pdf
17 Ибид

но и кое функционира надвор од органите на власта на 
национално и на локално ниво. Предложено е тоа тело 
да биде во состав на медиумскиот регулатор како фонд 
за финансирање на аудиовизуелната култура, или како 
самостоен и независен орган како што е Фондот за но-
винарство во Холандија.15

Во студија на Здружение на граѓани „Медиа Плус“, 
насловена како „И локалната информираност е тест за 
ЕУ” и објавена во 2020 година, се вели дека приходите 
на регионалните и локалните ТВ во изминатиот период 
главно доаѓаа од општините и јавните претпријатија. 
Во периодот по 2009 година имаше значителен приход 
од владино рекламирање, но во последните неколку 
години, со забраната за рекламирање на Владата и на 
локалните институции, тој минимален приход од 10 %, 
а можеби кај некои и до 50%, е забранет од страна на 
државата, така што финансирањето станува дефини-
тивно главен проблем на регионалните медиуми.16 Спо-
ред извештајот, регионалните и локалните телевизии 
не инвестирале во нивните услови за работа од 2000 
година, кога успеале да купат студиска опрема, хард-
вер, софтвер итн. Испитаниците во оваа студија тврдат 
дека причината е во лошата финаниската моќ на те-
левизиите бидејќи имаат можност да ја покријат само 
тековната амортизација, но не и новата инвестиција. 
Странските донации во форма на техника, кои порано 
беа достапни за телевизиите, не се случај и во послед-
ниве години. Сопствениците се свесни дека медиумска-
та моќ е многу намалена затоа што имаат конкуренција 
на информирање од националните медиуми, социјал-
ните мрежи, новите медиуми, радио станици, мали веб 
портали, што практично доведува до герила.17

Лошата финансиска состојба на локалните медиу-
ми се констатира и во извештајот на Центарот за развој 
на медиуми насловен како „Како до квалитетно ло-
кално информирање во дигитална иднина“ објавен во 
2020 година. Таму се подвлекува дека со оглед на еко-
номските показатели и финансиските резултати што ги 
покажуваат телевизиските емитери, споредено со сè 
повисоките трошоци на производство на квалитетна 
телевизиска програма, очигледно е тешко да се замис-
ли дека сегашните локални и регионални телевизии ќе 
успеат да преживеат само од приходите од продажба 
на рекламен простор, дури и на краток рок.18 

18 Центар за развој на медиуми (2023), „Како до квалитетно локално информирање во дигитална иднина“, 2020, достапен на: http://mdc.org.mk/wp-content/
uploads/2020/07/Kako-do-kvalitetno-lokalno-informiranje-vo-digitalnata-idnina.pdf 

За изработка на овој извештај се користени квали-
тативни и квантитативни методи. 

Три фокус групи со по 6 учесници се реализирани 
последователно во трите региони кои беа цел на ис-
тражувањето: Скопски, Полошки и Југозападен, вклу-
чувајќи ги општините Гостивар, Тетово, Шуто Оризари, 
Кичево, Струга и Охрид. 

Според податоците на АВМУ, во Гостивар има две 
телевизии (ТВ Дуе и ТВ Глоби) и три радија (радио Ко-
мета, радио Про ФМ и радио Балкан); во Тетово има три 
регионални телевизии (ТВ Коха, ТВ Топестрада и ТВ 
К&M), две радија (радио Ред и радио Плус Форте); во 
Куманово има три телевизии (ТВ Канал Феста, ТВ Плус 
и ТВ Њуз) и две радија (радио БУМ и радио Јехона ФМ); 
во Шуто Оризари е регистрирана само една телевизија 
(ТВ Б1); во Дебар постои една телевизија (Дибра ТВ); 
во Кичево функционираат три телевизии (ТВ Полог, ТВ 
Ускана медиа и ТВ Гурра) и четири радија (радио Алек-
сандар Македонски, радио Ускана Плус, радио Меди-
сон и радио Акорд); во Струга е регистрирана една 
телевизија (ТВ Калтрина) и две радија (радио Плеј и 
радио Ррапи); и во Охрид функционираат една телеви-
зија (ТВ М) и три радија (Универзитетско Радио, Радио 
Лав и Радио Супер).19 Во однос на порталите, сѐ уште 
нема листа со точен број на овој вид нови медиуми кои 
функционираат на општинско ниво. Сепак, во секоја од 
општините има портали кои се дел од листата на онлајн 
медиуми на Советот за етика на медиумите Македонија 
(СЕММ), која е показател дека истите ги почитуваат 
професионални и етичките норми.20        

Инаку, желба и подготвеност за вклучување во ан-

19  Сопственоста на медиумите, АВМУ 2022, достапен на (2023): https://avmu.mk/wp-content/uploads/2022/06/1.-Сопственоста-на-медиумите-во-2022-година.pdf 
20  Професионални онлајн медиуми, СЕММ, достапна на (2023): https://promedia.mk/ 

кетите кои беа спроведени во фокус групите изразија 
Телевизија Глоби, ТВ Дуе и порталот Флака од Гости-
вар; беа опфатени Телевизија Коха, Радио Ред, порта-
лите Тетовасот и Тетова1 од Тетово, како и невладините 
организации Лоја и Мултикултура; од Шуто Оризари 
имаше учесници од две медиумски невладини органи-
зации; беше опфатена Телевизија Ускана и порталот 
Ѕиѕа Пресс од Кичево, додека од Струга беа вклучени 
порталите Вокс Струга и Струга Лајм, како и невладина-
та организација Струга. 

Структурата на учесниците беше составена од но-
винари, уредници, сопственици и претставници на 
невладините организации со седиште во наведените 
региони. Разговорот во рамки на групите беше соста-
вен од сет прашања, групирани во три теми: оценка на 
развојот и актуелната состојба на локалните медиуми, 
конкретни проблеми и предизвици и можни решенија 
за одржлив развој.  

Освен квалитативни податоци, со 14 учесници е на-
правена и анкета за прибирање на квантитативни пода-
тоци. Анкетата беше составена од вкупно 14 прашања 
од затворен тип, преку кои од испитаниците беше по-
барано да ја оценат општата состојбата на локалните 
медиуми, нивната улога за информирање за локални 
теми, работничките права и платите на медиумските 
работници, квалитетот на производите на локалните 
медиуми и нивниот техничко-технолошки капацитет. 
Овие прашања се одговорени преку линеарна скала, со 
употреба на оценки од 1 до 5, каде бројот 1 означува 
најлоша, а бројот 5, најдобра состојба. Последните две 
прашања се однесуваат на оценките на испитаниците 

за финансиската одржливост на локалните медиуми и 
можните решенија за финансиските предизвици преку 
формирање на државен фонд или користење на стран-
ски фондови, за кои беа понудени готови одговори. 

Резултатите добиени од фокус групите и анкета-
та претставуваа основа за спроведување на четири 
структурирани интервјуа, со по еден претставник од 
Советот за етика на медиумите на Македонија (СЕММ), 
од Здружението на новинари на Македонија (ЗНМ), од 
Агенцијата за аудио и аудиовизуелни медиумски услуги 
(АВМУ), како и интервју со претставник од Самостојниот 
синдикат на новинари и медиумски работници (ССНМ).

Резултатите добиени со комбинирање на гореспо-
менатите методи беа структуирани и анализирани во 
контекст на актуелните состојби за функционирање на 
медиумите, при што се зедоа предвид и истражувањата 
на оваа тема кои досега биле спроведени. Поради тоа 
дополнително се користеше и методот на секундарна 
анализа на досега спроведуваните истражувања. Беше 
направена и компаративна анализа со државите од ре-
гионот кои функционираат во слични околности како и 
Република Северна Македонија. 

Улогата на  локалните телевизии за обезбедување 
медиумски плурализам и разновидност на медиумските 
содржини е од суштинско значење. Според претстав-
ници на Агенција за аудио и аудиовизуелни медиумски 
услуги (АВМУ), ова се должи особено на поврзаноста 
помеѓу нив и нивната публика - населението од под-
рачјата што тие ги покриваат. Во периодот од 1998 
година, кога за првпат беа доделени концесии за вр-
шење радиодифузна дејност, бројот на комерцијални-
те локални телевизии изнесуваше околу педесетина. 
Во 2007 година беше спроведена постапка по којашто 
дозвола за емитување на локално ниво добија 36 теле-
визии. „На почетокот од нивното работење, локалните 
телевизии беа извор на информирање и забава во ре-
гионите каде што се емитуваше нивниот телевизиски 
сигнал и слободно може да се каже дека се развиваа 
на завидно ниво. Но, со појавата на регионалните и др-
жавните телевизии, влијанието и гледаноста на локал-
ните телевизии почна да опаѓа.“21

Ваквата состојба е потврдена и од страна на екс-
пертите кои беа интервјуирани во рамките на овој из-
вештај. „Во последните три децении на плурализам, ло-
калните медиуми имаа историски развој проследен со 
подеми и падови. Во 90 -тите години се отвораа голем 
број на радија и телевизии во градовите низ земјата. 
Но, нивниот развој бележи голем пад по 2000-та годи-
на, кога интернетот почнува да се развива со голема 
брзина. Од друга страна, државата, односно регулато-
рот, доделува 5 лиценци за националните комерцијал-
ни телевизии, кои всушност ги потиснаа локалните ме-
диуми до раб на преживување.“22

21  Интервју со Селвер Ајдини, заменик директор на Агенција за аудио и аудиовизуелни медиумски услуги (ААВМУ), 15 мај, 2023
22  Интервју со Сефер Тахири, експерт за медиуми и претставник на Совет за етика во медиумите на Македонија (СЕММ), 10 мај 2023 
23  Интервју со Драган Секуловски, извршен директор на Здружение на новинари на Македонија (ЗНМ), 13 мај 2023

Експертите тврдат дека медиумите и новинарство-
то во Република Северна Македонија се исправени 
пред многубројни предизвици. Според нив, актуелниот 
тренд во медиумскиот простор и натаму покажува сил-
на ранливост. „Во текот на минатава деценија, состој-
бите во новинарството беа на критично ниво од повеќе 
аспекти, а тоа придонесе кон влошување на состојбата 
на дописниците – новинари од внатрешноста. Со при-
мената на информатичките технологии, се очекува 
ваквата состојба интензивно да се развива кон нови 
трендови кај медиумите. Тоа значи дека дигиталното 
опкружување ќе придонесе за менување на форматот 
на медиумите и на навиките на јавноста за нивна при-
мена. Значајно е овој процес да не ја наруши основната 
цел на медиумите, да бидат јавен сервис - информато-
ри и чувари на демократијата во општеството – на цен-
трално, но и на локално ниво.“23

Учесниците во фокус групите, пак, нагласуваат дека 
на младите кои дипломирале новинарство им недости-
га аспектот на професионална подготовка. Општa е 
констатацијата дека локалните медиуми се соочуваат 
со недостаток на човечки ресурси и финансии. 

„Постојано имаме конкурси за новинари, но проблем 
е да се најде новинар. Можеби е проблемот во универ-
зитетите и квалитетот на професионалците кои ги 
произведуваат. Треба да ѝ дадат поголемо значење на 
практичната работа“, вели учесник во фокус групата.  

Исто така, се нагласува дека централната власт е 
насочена кон националните медиуми и многу малку 
посветува внимание на локалните медиуми. Од друга 

страна, на општините со закон им е забрането да ги фи-
нансираат медиумите, па локалните медиуми се оставе-
ни сами да снаоѓаат.

Генерално, учесниците во фокус групите ја опишу-
ваат состојбата на локалните медиуми како исклучи-
телно тешка, со голем број структурни проблеми. Со 
појавувањето на интернетот и бројните онлајн медиуми, 
традиционалните медиуми ја изгубија својата позиција. 
Проблеми се појавуваат и во однос на обезбедувањето 
информации, поточно нетранспарентноста на институ-
циите. Неможноста да се зголемат капацитетите дирек-
тно се рефлектира во нормалното функционирање на 
медиумите, во неможноста да се следат технолошките 
трендови, во квалитетот на продукцијата и генерално 
во положбата на медиумите во хаотично опкружување 
во однос на рекламирањето.

За разлика од порано, кога имаше повеќе медиуми 
кои имаа повеќе ангажирани медиумски работници и 
нудеа и подобра програма, експертите велат дека во 
моментов бројот на медиуми и на новинари, на снима-
тели и на технички работници е драстично намален. 
„Тие главно се борат со егзистенција. Бројот на врабо-
тени е сведен на елементарен минимум, а квалитетот на 
понудата трпи.“24

24 Интервју со Перо Момировски, претставник на Сојуз на синдикати на новинари на Македонија (ССНМ), 14 мај 2023    

Нелојална конкуренција, недостиг на професионален кадар, финансиски потешкотии поради недоволни прихо-
ди, недостиг на изворно создадена програма, музика, документарна и играна програма, која според правилникот 
за емитување изворна програма мора да биде 30% од вкупната емитувана програма, се главни проблеми со кои се 
соочуваат локалните медиуми. 

Според експертите, предизвиците се главно во делот на обезбедување на средства за функционирање. Нив че-
сто ги добиваа од локалните власти и локалниот бизнис, но сѐ е тоа недоволно за вистински развој. Во исто време се 
појавува и проблем со изнаоѓање на млади кадри за сите позиции. Создавањето на нови кадри за работа во локал-
ните телевизии е дополнителен предизвик за нивната работа. 

Одредени случувања на регионалниот и на локалниот телевизиски пазар укажуваат дека постојат проблеми во 
одржливоста на субјектите на овие пазари. Техничкото покривање на локалните телевизии кои се емитуваат пре-
ку јавна електронска комуникациска мрежа честопати е ограничено на градот или општината. Поедини емитувачи 
може да ја пренесуваат нивната програма во делови од општината или градот користејќи затворени кабловски си-
стеми и може да снабдуваат само неколку стотини домаќинства.25

25 Интервју со Селвер Ајдини, заменик директор на Агенција за аудио и аудиовизуелни медиумски услуги (ААВМУ), 15 мај, 2023

 

5. ПРЕДИЗВИЦИ И КОНКРЕТНИ ПРОБЛЕМИ

Појавата на интернетот, поточно присуството на 
социјалните мрежи и онлајн медиумите означува пре-
свртница и за традиционалните медиуми на локално 
ниво. Покрај предноста што им овозможува на локал-
ните медиуми да имаат свои онлајн платформи и да 
ја прошират својата публика, се појавува проблемот 
со нелојалната конкуренција од нерегистрирани пор-
тали кои заземаат голем дел од „рекламниот колач“. 
Учесниците во фокус групите посочуваат дека наме-
сто овие средства да одат за медиумите кои ги вршат 
сите плаќања, кои имаат вработени и кои се пријавени 
како фирми, голем дел од парите одат за оние кои не 
се регистрирани, кои не произведуваат вести, а сепак 
постојат како еднакви на пазарот.

Еден од учесниците нагласува дека постои правен 
аспект, т.е. законска регулатива која постојано ја почи-
туваат во однос на број на вработени, кој за локалните 
медиуми е меѓу 5 и 9, од кои двајца треба да бидат ди-
пломирани новинари. 

- „Медиумот каде што работам отсекогаш го почи-
тувал тоа, а околу има медиуми кои работат со еден 
или двајца вработени, иако велат дека се телевизии, 
а немаат ниту еден новинар вработен. Значи не сме 
рамноправни ниту пред институциите кои ни посочу-
ваат како да работиме“, вели учесник во една од фокус 
групите.

5.1. ИНТЕРНЕТОТ – КОНКУРЕНЦИЈА ИЛИ ПРЕДНОСТ

Друг учесник во фокус групата нагласува дека „со-
цијалните мрежи и генерално онлајн медиумите им 
создале дополнителни проблеми:

- „И тие претставуваат медиум, но имаат еден вра-
ботен, без регистрација, без фирма, без канцеларија, 
без импресум... Тоа значи дека се на пазарот и добиваат 
еднакви средства како традиционалните медиуми“.

Во овој случај, интернетот се појавува повеќе како 
проблем за традиционалните локални медиуми от-
колку како предност. Учесниците во фокус групите ги 
истакнуваат можностите што ги нуди интернетот, но 
истовремено нагласуваат дека на интернет има и многу 
непроверени медиуми, без никаков медиумски иденти-
тет кои заземаат голем дел од рекламите, кои во многу 
случаи се сервирани од политиката и „моќните“ на ло-
кално ниво.

Еден од сопствениците на локална телевизија ис-
такнува дека појавата на интернетот сега овозможува 
80 отсто од рекламите да се на социјалните мрежи:

- „Ние сме во многу тешка ситуација, бидејќи живее-
ме само од реклами“.

Учесниците во фокус групите нагласуваат дека 
тоа што нема закон за онлајн медиуми има добра, но 
и лоша страна, бидејќи онлајн медиумите немаат мож-
ност да обезбедат приходи, додека компаниите не се 
рекламираат во онлајн медиумите, туку на нивните 
веб-страници. Се проценува дека треба да се направи 
нешто за да се поттикнат компаниите да се рекламира-
ат и во локалните медиуми. Дел од претставниците на 
медиумите посочуваат дека мора да се најде начин да 
се поттикнат компаниите да се рекламираат во тради

26 Регистар на професионални медиуми (2023), СЕММ, достапно на: https://promedia.mk/ 
27 Насоки на етичко известување на онлајн медиуми (2023), СЕММ, достапно на: https://semm.mk/attachments/01-02-2021/Насоки%20за%20етичко%20известу-

вање%20во%20онлајн%20медиумите.pdf 
28 Усвоени нови критериуми за членство во Промедиа (2023), СЕММ, достапно на: https://semm.mk/novosti-5/2015-08-11-15-03-18/vesti-od-semm-1/1034-usvoeni-

novi-kriteriumi-za-chlenstvo-vo-promedia 
29 Интервју со Драган Секуловски, извршен директор на Здружение на новинари на Македонија (ЗНМ), 13 мај 2023

ционалните медиуми, како што се локалната телевизија 
и радио.

Во ова насока, се нагласува дека локалните медиу-
ми ќе треба повеќе да ги искористат можностите што ги 
дава интернетот.

Генерално, се проценува дека интернетот ја зголе-
мил нелојалната конкуренција меѓу локалните медиуми 
кои имаат сопствен уредувачки идентитет, кои се реги-
стрирани и ги плаќаат сите законски обврски и нереги-
стрираните онлајн медиуми кои преку различни фор-
ми, често со политичко влијание, го земаат најголемиот 
колач од рекламите.

Од друга страна, експертите сметаат дека во земја-
ва нема строги услови за основање печатен или он-
лајн-медиум. Од декември 2019 година функционира 
регистар на професионални онлајн-медиуми, во кој на 
крајот од 2022 година имаше вкупно 154 членки.26 По-
крај тоа, во февруари 2021 година, СЕММ усвои и насо-
ки за етичко известување на онлајн-медиумите, со кои 
на членките на регистарот, но и на другите онлајн-ме-
диуми им се даваат подетални насоки и препораки за 
примена на Кодексот на новинарите при онлајн-изве-
стувањето.27 Во втората половина на 2022 година, во 
организација на повеќе професионални онлајн-ме-
диуми се одржа координативен состанок, на кој беа 
усогласени и нови правила за членството во Промедиа, 
Регистарот на професионални онлајн-медиуми.28 Целта 
на овие нови правила е, во пресрет на новоусвоените 
директиви и акти за медиумите на Европската комисија 
и Европскиот парламент, да се стави поголем ред во 
онлајн-новинарството преку саморегулациски приод, 
процес што го поддржува и Европската Унија и од него 
очекува поголеми резултати.29 

Интернетот, според експертите, е предност бидејќи 
на овој начин се развива медиумскиот плурализам и 
плурализмот на мислењата во медиумите, што е гаран-
ција за развојот на слободата на медиумите и демо-
кратијата. Е предност, според нив, бидејќи улогата на 
државата или власта е непостоечка, а тоа во една мла-
да и кревка и неконсолидирана демократија е значаен 
фактор. „Секако дека има проблеми и злоупотреби, но 
можноста да се формираат медиуми без ограничувања 
е показател за демократско општество и држава“.30

И во АВМУ сметаат дека интернетот треба да се гле-
да како предност од страна на локалните медиуми, а 
не како проблем. Причината за ваквиот став е фактот 
дека интернетот им овозможува на локалните медиуми 
своите содржини да ги понудат до побројна публика и 
да допрат до нови гледачи. „Тука посебно мислам на 
младата публика којашто сѐ поретко ги следи телевизи-
ските содржини на оној традиционалниот начин – пре-
ку телевизор, а сѐ почесто, па можеби и единствено, 
преку интернет.“31Интервјуираните експерти сметаат 
дека интернетот претставува можност медиумите да 
привлечат повеќе огласувачи, што значи и повеќе при

30 Интервју со Сефер Тахири, експерт за медиуми и претставник на Совет за етика во медиумите на Македонија (СЕММ), 10 мај 2023 
31 Интервју со Селвер Ајдини, заменик директор на Агенција за аудио и аудиовизуелни медиумски услуги (ААВМУ), 15 мај, 2023 
32 Користење на информатичко-комуникациски технологии во домаќинствата и кај поединците, 2022, ДЗС, достапно на (2023): https://www.stat.gov.mk/

PrikaziSoopstenie.aspx?rbrtxt=77  
33 Закон за аудио и аудиовизуелни медиумски услуги (2023), достапен на: https://mioa.gov.mk/sites/default/files/pbl_files/documents/legislation/Zakon%20za%20

audio%20i%20audiovizuelni%20mediumski%20uslugi_konsolidiran_15102015.pdf  
34 Интервју со Селвер Ајдини, заменик директор на Агенција за аудио и аудиовизуелни медиумски услуги (ААВМУ), 15 мај, 2023

ходи од реклами, што би довело до поголеми можно-
сти за развој. Република Северна Македонија е меѓу 
оние земји каде што употребата на интернетот расте со 
многу брзо темпо, а зголемениот број на корисници на 
интернет во земјава е важен фактор за разбирање на 
нивото на информираност на публиката преку онлајн 
медиумите.32 

Право на секој субјект е да одлучи дали ќе отвори 
традиционален или онлајн медиум, но досега онлајн 
радијата и телевизиите не беа опфатени со Законот за 
аудио и аудиовизуелни медиумски услуги.33 Претстав-
ници на АВМУ сметаат дека со измените на овој закон 
што треба да бидат усвоени годинава (2023), и онлајн 
радијата и телевизиите и аудиовизуелните медиумски 
услуги по барање, ќе бидат предмет на ист вид регула-
ција како и традиционалните медиумски услуги, со што 
ќе се обезбедат еднакви услови за нивно функциони-
рање. „Сѐ додека нема стабилен модел на управување 
и додека не се почитуваат професионалните стандар-
ди на новинарството, сметам дека не е некој позитивен 
чекор.“34

5.2. ПАЗАРНО ОРИЕНТИРАНИ ЛОКАЛНИ МЕДИУМИ

Вкупниот износ на приходи којшто во 2021 годи-
на го оствариле локалните телевизии изнесувал 39,24 
милиони денари. Според податоците на АВМУ, 65,24% 
од овој износ, или 25,6 милиони денари, се приходи-
те од платено политичко рекламирање. Од вкупно 15 
локални телевизии, за разлика од 2020 година во 2021 
година, повисоки приходи прикажале 12 локални те-

левизии, а три ги намалиле приходите. Речиси 90% од 
приходите биле остварени од продажба на рекламното 
време. Овие приходи бележат пораст од 72,90% во од-
нос на 2020 година, а зголемувањето се должи на зна-
чително повисоките приходи кои телевизиите ги оства-
риле од платено политичко рекламирање за време на 
локалните избори. Само од комерцијално огласување 

телевизиите оствариле 9,35 милиони денари, односно 
13,90% помалку отколку во претходната година.35

Состојбите на локалниот телевизиски пазар се 
многу слични со оние на регионалниот.  Тоа значи 
дека телевизиите се економски слаби, работат непро-
фитабилно, имаат мала гледаност, речиси сосема се 
неатрактивни за маркетинг агенциите и за големите 
огласувачи, а нивните редовни клиенти – локалните 
претпријатија, се со мал огласувачки потенцијал. Тие 
не располагаат ниту со доволно финансиски средства, 
ниту со соодветно обучен кадар за да продуцираат ква-
литетни содржини со што би ги надминале пречките за 
развој, односно би ја зголемиле нивната гледаност, а 
со тоа и приходите. „Постојат проблеми во одржливо-
ста на субјектите на овие пазари и она што е заеднич-
ко за сите нив е тешката економска состојба, поради 
што тие најчесто не можат да ги покријат трошоците 
или пак едвај остваруваат некаков профит. Како резул-
тат на тоа, во изминатите години, во повеќе европски 
земји голем дел од локалните телевизии престанале да 
постојат, а за жал и кај нас секоја година, 2-3 локални 
телевизии згаснуваат.36

Со оглед на горенаведеното, како дилема за учесни-
ците во фокус групите беше дискутирана можноста да 
се создаде државен фонд за поддршка на локалните 
медиуми или пак да бидат оставени да функционираат 
во пазарни услови.  

Неколку учесници во фокус групите се против соз-
давањето на посебен фонд за поддршка на локалните 
медиуми. Создавањето на овој фонд, според нив, би 
претставувало можност за власта да влијае врз рабо-
тата на медиумите, додека тие мора да бидат целосно 
независни и во функција на граѓаните. Еден од учес-
ниците нагласува дека идејата за создавање државен 
фонд е неприфатлива бидејќи создава услови за зго-
лемување на зависноста на медиумите. „Најдобра е 

35  Ибид
36  Ибид

идејата медиумите сами да преживеат. Тие што ќе пре-
живеат, ќе преживеат. Нека се ангажираат повеќе во 
обука на кадрите што ги имаат во телевизиите, бидејќи 
со обуката самите вработени ќе им носат пари од меѓу-
народни фондови и од реклами. И не само што ќе оп-
станат како медиуми, туку и ќе постигнат финансиска 
независност“.

И од перспектива на граѓанското општество, се оце-
нува дека локалните медиуми треба да работат на гра-
дење капацитети, не само за да аплицираат во разни 
фондови, туку и да не зависат од јавните средства. Зна-
чи, решението се гледа во вложувањето во квалитет.

Инвестирањето во технолошки капацитети кои 
овозможуваат поголемо присуство на социјалните мре-
жи се гледа како можност за зголемување на обемот на 
рекламирање во локалните медиуми. Во оваа насока, 
претставници на граѓанското општество нагласуваат 
дека социјалните мрежи сега нудат можност да има по-
веќе реклами.

Учесниците во фокус групите го истакнаа фактот 
дека е многу тешко да се дојде до реклами, бидејќи 
дури и рекламите во локалните медиуми често се дик-
тирани од политичарите или од „моќниците“. Се на-
гласуваа случаи кога поради уредувачката политика 
со критички осврт кон локалната власт, фирмите биле 
принудени да ги повлечат рекламите од одредени ме-
диуми и да ги пренасочат кон други медиуми.

- „Проблемот е што компаниите кои сакаат да се 
рекламираат на локалните медиуми и на национално 
ниво одат преку препораки од власта. Во Струга, кон-
кретно, ако ја критикуваш локалната власт, безмилос-
но те напаѓаат, стануваш непријател. Ја наоѓаат таа 
фирма што рекламира и ја притискаат за да ја повлече 
рекламата“, вели учесник на една од фокус групите. 

За да се надмине оваа состојба, се оценува дека 

треба да се изнајдат начини да се поттикнат компании-
те да се рекламираат во локалните медиуми. Исто така, 
зголемувањето на капацитетите на локалните медиуми 
се гледа во функција на консолидација на капацитети-
те за вклучување на пазарот на реклами. Во оваа насо-
ка, се предлага медиумите да ги интензивираат контак-
тите со бизнис заедницата.

Од друга страна, експертите сметаат дека државен 
фонд за локалните медиуми би можело да биде реше-
ние, но под услов тие средства да не бидат злоупотре-
бени за партиски или други цели. Тие велат дека паза-
рот во целина во земјата е мал, а на локално ниво или 
парцијализиран е немоќен да ги поддржува медиумите. 
Тоа, според нив, е резултат на малиот број на компании 
на локално ниво, но и нивната незаинтересираност за 
медиумски маркетинг. На нивната неодржливост сека-
ко дека влијае и големиот одлив на граѓани, што ги пра-
ви економијата и пазарот уште послаби. Сепак

37  Одговори од интервјуа со Сефер Тахири (СЕММ) и Драган Секуловски (ЗНМ)

, тие укажуваат на потребата медиумите постојано 
да работат на унапредување на состојбата на вработе-
ните, односно на нивниот професионален раст и раз-
вој. Ова, според нив, е клучно за постигнување доверба 
кај публиката, особено сега, во време на дигиталната 
ера, кога се наметнуваат некои нови трендови кои може 
да го загрозат новинарството и медиумската дејност. 
Затоа квалитетот на медиумите и понудата на нивните 
содржини е многу важна. Во таа насока, новинарите, 
а од нив дописниците, се значаен ресурс на кој треба 
да се посвети многу внимание, со цел да се подобри 
ефикасноста во нивното работење.37 

На прашањата од анкетата, 78,6% од учесниците 
во фокус групите, или пак 11 од 14, одговориле дека 
приходите кои ги остваруваат не се доволни за одрж-
ливо работење. Само 7,1% (1 учесник) одговориле дека 
нивните примања се доволни, додека 14,3% (или 2) од-
говориле дека нивните примања донекаде се доволни.

Дали приходите што ги остварувате како локални медиуми 
се доволни за да се обезбеди одржливо работење?

78,6%
14,3%

7,1% Да

Не

Донекаде

Според податоците од Анализите на пазарот што 
АВМУ ги изработува секоја година, локалните телеви-
зии најголем дел од трошоците ги прават за плати за 
вработените. Од ова може да се заклучи дека најголе-
миот дел од средствата ги насочуваат кон нивна соп-
ствена продукција.38 Сепак, експертите сметаат дека 
е потребно да се организираат обуки за подигнување 
на капацитетот на новинарите и на реализаторскиот 
кадар во локалните телевизии, со цел зголемување на 
квалитетот на продуцираните содржини, како и обуки 
за развивање на нови бизнис модели и можностите за 
нови извори на приходи што ги нуди дигиталното оп-
кружување. 

38  Анализа на пазарот (2023), АВМУ, достапна на: https://avmu.mk/analiza-na-pazar 
39  Интервју со Селвер Ајдини, заменик-директор на АВМУ

„Сметам декатие инвестирале во техничко-тех-
нолошки развој онолку колку тоа е потребно според  
правилникот кој го има усвоено Советот на АВМУ за 
минимални технички, просторни, кадровски и про-
грамски услови за доделување дозвола. Верувам дека 
техничките можности за развој не претставуваат некој 
поголем проблем. Кај нив повеќе се чувствува недостиг 
на човечки ресурси и професионален кадар.“39

Прашани да ги оценат човечките и техничко - тех-
нолошките услови, со оцена 1 како најлоши и 5 како 
најдобри, седум од учесниците ги оцениле со 2-ка, пет 
од нив со 3-ка, додека само по еден ги оценил со 1-ца 
или 4-ка. 

5.3.  УЛОГАТА НА ЛОКАЛНИТЕ МЕДИУМИ 
ВО ВРЕМЕ НА ГЛОБАЛИЗАЦИЈА

Како ги оценувате човечките и техничко-технолошките капацитети
на локалните медиуми?

Во вакви кадровски и техничко-технолошки услови, 
може да се сублимира дека локалните медиуми често 
се загрозени од глобалните текови на информатички-
те системи. Сепак, експертите сметаат дека улогата на 
локалните медиуми, во ера на глобализација, може да 
биде позитивна, ако се фокусира на проблеми и теми 
на локално ниво или на ниво на заедници. Голем број 
на локални медиуми известуваат за „големи теми“, а 
често емитуваат и вести од настаните во светот. Лока-
лизираноста на информациите може да придонесе за 
нивно следење од страна на публиката, која би се от-
тргнала од социјалните мрежи и порталите. Локалните 
медиуми, како и дописничката мрежа, играат значајна 

40  Одговори од интервјуа со Сефер Тахири (СЕММ) и Драган Секуловски (ЗНМ)

улога во поглед на унапредувањето на културни-
от идентитет на земјава во целина, но и на нејзините 
региони, посебно. Тие се исто така важни за заштита 
и одржување на јазикот и традицијата на локалните 
заедници, поттикнување на културен јавен дијалог на 
сите граѓани, во насока на унапредување и зацврсту-
вање на односите меѓу различните заедници од земјава 
и надвор од неа. Меѓутоа, многу мала е веројатноста 
да опстои еден локален медиум ако не е присутен на 
социјалните медиуми и во контекст на дистрибуција на 
брзи информации до јавноста, како и од комерцијален 
аспект во смисла на рекламирање и маркетинг.40

5.4. НИСКИТЕ ПРИМАЊА НАСПРОТИ ГОЛЕМИТЕ ОЧЕКУВАЊА

Сите учесници во фокус групите посочуваат дека 
приходите на локалните медиуми се минимални, доде-
ка приходите од рекламирање се сè помалку. Новина-
рите кои учествуваа во фокус групите нагласуваат дека 
нивните плати се минимални и затоа не можат да се 
најдат новинари да работат во локалните медиуми.

Учесник во фокус групата, кој раководи со радио 
станица, го нагласува фактот дека недостасува вистин-
ска структура во хиерархијата на функционирањето: 
главен уредник, уредници, новинари. Се чини дека ова 
е основен проблем за локалните медиуми, особено за 
радиото. Се проценува дека за да има поголемо покри-
вање, треба да има повеќе новинари.

„Радијата се трудат да опстанат со сопствени 
финансии, но и со реклами кои можеме да ги најдеме 
колку што можеме за покривање на минималната пла-
та за вработените. Друг проблем е техничката опре-
ма, напредокот на технологијата го предизвикува тоа 
како проблем. Интересот за локалните вести веројат-
но не е толку голем како што е за другите вести што 

ги покриваат главните медиуми. Гледаноста е помала 
кај локалните медиуми“, нагласува учесникот.

Во трите фокус групи за трите региони, се конста-
тира дека локалните медиуми работат со голема теш-
котија. Работата на локалните новинари не е главен 
извор, туку повеќе е резервна работа за да се помине 
времето, но и да се обезбеди нешто плус. Еден од учес-
ниците потенцира дека е многу тешко новинарството 
да се карактеризира како примарна работа, а воедно е 
исто толкав проблем и да се продолжи со работа како 
независен медиум. Тој нагласува дека ситуацијата е 
жална и се работи само за опстанок.

Состојбата со локалните медиуми на ромски јазик 
е уште потешка и е опишана од учесниците со истите 
проблеми, со недостаток на финансии, кадар, публика 
и поддршка. Според нив, медиумите на ромски јазик се 
навистина во опасност. 

 „Не постои радио на ромски јазик, редакцијата на 
ромски јазик на јавната телевизија е ограничена, иако 
се обидува до одреден степен да покрие со информации. 

22  Предизвици и конкретни проблеми

Ромската редакција на националната телевизија тре-
ба на некој начин да има повеќе телевизиско време, да 
се одвои телевизиско време за програмата на ромски 
јазик за да има образовни емисии.“ , вели една од учес-
ничките. 

Исто така, литературниот јазик што заедницата во-
општо не го разбира се јавува како пречка за комуника-
ција на локалните ромски медиуми на нивниот јазик со 
ромската заедница. Обично или е потребен превод на 
македонски или треба да биде на разговорен ромски 
јазик.

Учесниците потенцираат дека ромските медиуми 
треба да го застапуваат прашањето за недостатокот на 

финансиски капацитети, да ги застапуваат нивните 
интереси за да бидат платени за својата работа. 

„На овој начин ќе можат да ги обработуваат веб 
порталите и да имаат профит, а кога ќе имаат про-
фит ќе можат да инвестираат во квалитет и развој 
на капацитети“, вели една од учесничките на фокус 
групите.

На прашањето во рамки на анкетата за тоа колку се 
задоволни со квалитетот на производите на локалните 
медиуми, повеќето одговориле со „до некаде“ за вести-
те, емисиите, интервјуата и репортажите, додека со „ни 
малку“ одговориле за истражувачките стории. 

Колку сте задоволни од квалитетот на производите
на локалните медиуми?

Учесниците во фокус групата нагласуваат дека покрај финансиска поддршка, треба да се обезбедат и обуки за 
градење капацитети. Тие потенцираат дека постои ромски кадар на дипломирани новинари, меѓутоа истиот не е 
доволно вклучен во медиумите, бидејќи не можат да бидат самоодржливи, немаат спонзорство.

Се проценува дека една од причините за недостигот на човечки ресурси е немањето добри плати во оваа про-
фесија. Сепак, вработените во локалните медиуми истакнуваат дека се претежно задоволни од платата. Според 
нив, колку и да е платата, новинарот мора да води битка со тенденциите на политичката зависност што може да ја 

развијат медиумите. Битка против оние кои имаат моќ 
поради нивната финансиска состојба. 

„И ова не се однесува само на политиката. Има раз-
лични интересни групи кои можеби ќе сакаат да држат 
медиум како заложник“, истакна една од учесничките во 
фокус групата.

Проценките за платите се одвоени. Дел од учесни-
ците во фокус групите потенцираат дека професијата 
новинар не е доволно платена:

„Новинарите треба да имаат бенефициран стаж, 
посебно осигурување, бидејќи оваа професија е чувстви-
телна и има свои ризици. И тоа треба да се регулира 
преку синдикатите. Плаќањата не се на ниво, затоа не 
можеме да најдеме кадар да работи“.

Од оценките во фокус групите, произлегува дека 
медиумите се принудени да го намалат бројот на нови-
нари затоа што немаат финансии да им обезбедат пла-
ти, а и оние што ги имаат добиваат минимални плати. 

Финансиите се главен проблем за локалните меди-
уми и дописниците. Месечните надоместоци или хоно-
рарите по објавен текст или прилог, според експертите, 
не можат да ги покријат основните трошоци за живот. 
„Предизвиците на новинарите од локално ниво се го-
леми и мора да се работи за нивна поддршка. Најголем 
предизвик е финансиската состојба и опстојувањето 
на луѓето на кои новинарството им е единствена про-
фесија.“41

Намалувањето на дописничката мрежа на јавниот 
радиодифузер, но и на националните телевизии, а во 
одредени медиуми и целосно е укината, се гледа како 
индикатор за состојбата со локалните новинари. Ос-
вен што примањата на дописниците се под државниот 
 
 

41  Интервју со Драган Секуловски, ЗНМ
42  Ибид
43  Интервју со Перо Момировски, претставник на Сојуз на синдикати на новинари на Македонија (ССНМ), 14 мај 2023 

просек, огромен проблем за новинарите претставува 
и фактот дека немаат здравствено осигурување и дека 
не им тече стаж. Ваквата состојба создава чувство на 
несигурност за иднината и придонесува сѐ поголем 
број новинари да одлучат да не се занимаваат со своја-
та професија и да работат во дејности различни од но-
винарството.42

Од синдикалните организации на новинарите велат 
дека не може да се зборува за независност во време 
кога медиумските работници се во борба за обезбеду-
вање на најмал личен доход, кој сопствениците не мо-
жат да го обезбедат. Затоа велат дека има сѐ послаб 
квалитет на новинарски содржини, сѐ помалку истра-
жувачки стории и вистинско новинарство и сѐ повеќе 
копи-пејст текстови. „Платите на локалните новинари 
се далеку помали од оние на новинарите што истите 
обврски ги извршуваат во главниот град и затоа тие нај-
често се во ситуација да работат и во втор медиум или 
да извршуваат обврски и во други несродни дејности. 
Плати кои се малку над минимумот на државно ниво 
или хонорари од 10-12 илјади денари никако нема да 
можат да придонесат за квалитетно практикување на 
професијата новинар. Најголемиот дел од новинарите 
веднаш би прифатиле промена на професијата и за де-
лумно подобрување или исполнување на финансиски-
те потреби.“43

Проблемот со ниските плати се потенцира и 
во одговорите на анкетата. Резултатите покажу-
ваат дека медиумските работници се најнезадо-
волни кога станува збор за висината на платата и 
условите за работа, додека прилично задоволни 
за користење на годишните одмори и професио-
налното унапредување.   

Заради гореспоменатите услови, се оценува дека 
тешко се остварува професионализам во новинарство-
то во помалите средини и во локалните медиуми. Тие се 
карактеризирани со преголема зависност од финанси-
ските центри, кои во многу случаи се политички струк-
тури. Освен ова, бизнис секторот се карактеризира со 
отсуство на чувство за медиумска слобода и професио-
налност, така што со потпишување на договор за рекла-
мирање, вработените во медиумите за ги смета „свои“.44

44  Ибид

Интервјуираните експерти оценуваат дека статусот 
на локалните новинари е многу лош, платите се мали, 
работните односи регулирани со закон не се почитува-
ат, не се плаќаат деновите кога се работи на празници, 
надоместокот за работење во недела е минимален, де-
новите за годишен одмор, иако се определени со за-
кон, не се почитуваат. Најголем проблем, според нив, е 
недостатокот на кадар, односно фактот дека во радија-
та и телевизиите често работат само 5 или 10 луѓе, нај-
често станува збор за семеен бизнис, каде поголемиот 
број од ангажираните не се новинари. 

Колку сте задоволни од условите за работа и почитувањето на
работничките права каде што работите?

Услови при работа Годишни одмори Професионално
напредување

Плата

5.5. ИНФОРМИРАЊЕ ЗА ЛОКАЛНИ ТЕМИ И 
(НЕ)ТРАНСПАРТНОСТА НА ИНСТИТУЦИИТЕ 

Остварувањето на информативната мисија на ло-
калните медиуми зависи од многу фактори, но пред сѐ 
како проблем се појавува недостатокот на капацитети 
за обезбедување поширока и подобра покриеност. 
Исто така, недостатокот на транспарентност на многу 
локални институции им отежнува на локалните медиу-
ми да обезбедат квалитативни информации. Овој факт 
на нетранспарентност на институциите, кои се многу-
бројни, го истакнаа и претставниците на медиумите. 
Овој недостаток на транспарентност е забележан во 
трите региони, односно сите 8 општини кои се вклуче-
ни во овој извештај.

Според оценките на претставниците на невлади-
ните организации, медиумите треба да работат на гра-
дење капацитети, не само за да конкурираат за различ-
ни фондови, туку и да не зависат од јавните средства, а 
затоа е потребно инвестирање во квалитет. 

Од перспектива на дел од граѓанското општество, 
локалните медиуми ги исполнуваат очекувањата на јав-
носта, но сепак потребно е да се инвестира во градење 
на капацитети за да можат да аплицираат во разни 
фондови. Исто така, да инвестираат во технологијата, 
бидејќи социјалните мрежи сега нудат можност за до-
бивање повеќе реклами.

Претставниците на граѓанското општество исто 
така нагласуваат дека локалните медиуми треба да го 
прошират покривањето и да продуцираат повеќе содр-
жини од различни новинарски жанрови кои се фокуси-
раат на позитивни примери во општеството.

Еден од учесниците во фокус групата нагласува:

„Голем проблем е обезбедувањето на информации, 
да зборуваме отворено, знаеме колку портали финанси-
ра едно министерство, или владата, или партиите во 
опозиција и од власта“. 

Се проценува дека тоа создава нееднаквост при 
обезбедувањето информации. Новинар кој е близок со 
министер или партија има пристап до поексклузивни 
информации од медиумите кои се сметаат за традици-
онални. 

„Постојат голем број државни институции за кои 
не знаеме дали имаат канцеларии и не се достапни за 
информации. Само во Тетово има 20-тина институции 
каде што медиумите немаат пристап“, подвлече еден 
од учесниците на фокус групите.

Се оценува дека транспарентноста на институциите 
не е на вистинско ниво и тешко се доаѓа до информа-
ции, несовесни се, не се отворени и не се кохерентни во 
информирањето.

Во случајот со медиумите на ромски јазик, учесни-
ците во фокус групата, нивната работа ја оценуваат 
како солидна, но велат дека има простор за подобру-
вање. Публиката кон која целат овие медиуми е далеку 
помала во споредба со другите, во која конкурираат и 
медиумите на македонски јазик, ситуација која ги прави 
неодржливи во медиумскиот пазар. Една од учесници-
те во фокус групата потенцираше дека има уште еден 
дополнителен проблем кога станува збор за медиумите 
на ромски јазик, а тоа е малиот број на етнички Роми 
кои го разбираат и можат да комуницираат на литера-
турен ромски јазик. 

„Во општина Шуто Оризаре се зборува на ромски 
дијалект, кој не е ист како литературниот. Повеќето 
Роми не го совладуваат литературниот јазик, факт 
кој придонесува кон понатамошно стеснување на пу-
бликата кон која се обраќаат овие медиуми. Решение 
за овој проблем е помасовна едукација на етничките 
Роми, т.е. да научат да читаат, пишуваат и зборуваат 
на литературен ромски јазик, како и да ги преведуваат 

содржините на македонски јазик, со цел проширување 
на целната публика, а со тоа и на приходите“, изјави 
учесничка од фокус групата.  

Од друга страна, кај експертите преовладува мис-
лењето дека локалните медиуми многу малку ја ис-
полнуваат нивната мисија за известување на нивната 
публика за локални теми и настани. 

Освен нетранспарентноста, експертите нагласуваат 
дека притисоците врз локалните новинари се сѐ поис-
такнати. ССНМ, организација која е во постојан контакт 
со нив, вели дека тие притисоци се најразновидни и 
доаѓаат од повеќе локации. „Секако најголемите се од 
политичките структури, а кога тоа е поврзано и со пла-
тената политичка програма и со кампањите на локално 
ниво добива сериозни димензии. Фаворизирањето на 
медиумите при доделувањето реклами јасно им  пока-
жува на уредниците, новинарите и сопствениците како 
треба да информираат, а секој „излет“ најчесто значи и 
прекин на соработката.“45

Како заеднички проблеми на новинари-дописни-
ци се сметаат лошите услови за работа, отсуството на 
решавање на статусот на дописниците на МРТВ, непо-
стоење на дописници во одредени регионални центри, 
притисокот од економскиот фактор, немањето на до-
писнички центри и регионални канцеларии на ЗНМ, на-
малената транспарентност на институциите со која се 
соочуваат новинарите и уште поголема проактивност 
на здружението во регионалните центри. 

45  Интервју со Перо Момировски, ССНМ
46  Интервју со Драган Секуловски, ЗНМ
47  Интервју со Сефер Тахири, СЕММ

„Националните медиуми значително известуваат 
централистички и речиси не покриваат теми кои се од 
локално значење. На тој начин, јавноста нема целосна 
слика за општествените состојби и процеси во земјава. 
Малку охрабрува тоа што дел од интернет порталите 
имаат интерес да покриваат теми од внатрешноста и да 
ангажираат дописници, но нивните договори не се на 
неопределено време, туку се ангажираат хонорарно. 
Локалните медиуми, иако се соочуваат со значително 
помалку ресурси, мали редакции и не ретко еден човек 
е и новинар и фотограф и снимател, сепак успеваат со 
нивната работа да дадат значаен придонес во новинар-
ството и да покријат теми што имаат локално и нацио-
нално значење.“46

Од друга страна, се смета дека локалните медиуми 
имаат и одредени предности кои треба да ги искори-
стат во нивната работа и развој. Тие предности ги со-
чинуваат блискоста со настаните и секојдневната кому-
никација со изворите на терен. Додека недостаток, пак, 
е влијанието на изворите врз уредувачката политика 
на локалните медиуми, поради фактот што во малите 
средини сите се познаваат меѓусебно. „Предизвиците 
се третирањето на прашања, проблеми и теми од ис-
тражувачки карактер, во прв ред околу работењето на 
локалните власти, а од друга страна предизвик е дис-
танцирањето на овие медиуми од општинската власт и 
независно работење, без разлика што општините често 
ги помагаат локалните радија и телевизии, но и порта-
ли и весници/списанија.“47

5.6. СОРАБОТКА ПОМЕЃУ ГРАЃАНСКОТО ОПШТЕСТВО И 
ЛОКАЛНИТЕ МЕДИУМИ

Претставниците на граѓанското општество кои 
учествуваа во фокус групите посочуваа дека имале и 
продолжуваат да имаат добра соработка со локалните 
медиуми. Ги препознаваат проблемите со кои се соо-
чуваат и покажуваат подготвеност да работат заедно 
за да ги надминат. Општа оценка е дека локалните 
медиуми се отворени за активности на граѓанското 
општество. Некои од невладините организации имаа 
заеднички проекти со локалните медиуми во областа 
на медиумска писменост, а покажаа подготвеност да 
ја интензивираат оваа соработка за медиумска писме-
ност во иднина.

Учесниците во фокус групите, кои работат во ло-
калните медиуми, велат дека околу 30 отсто од содр-
жините на ударните изданија на вестите ги сочинуваат 
извештаите за активностите на невладините организа-
ции. Од сопственици на медиуми, учесници во фокус 
групите, се предлага да се воспостави здрава соработ-
ка на релација невладини организации – локални меди-
уми, која би подразбирала финансиски придобивки и 
за медиумите. 

Претставниците на невладините организации посо-
чуваат дека локалните медиуми ги следат нивните на-
стани, но не е дека имаат компензација за тоа. Тие се 
просечно задоволни од квалитетот на информациите 
и другите медиумски содржини. Социјалните мрежи и 
порталите кои постојано се создаваат веќе имаат своја 
улога. Според претставниците на невладините органи-
зации, одредени локални онлајн медиуми имаат зазе-
мено простор во информирањето, иако немаат никаква 
допирна точка со новинарството како професија, што 
претставува проблем за да воспостават соработка со 
нив. 

Се оценува дека медиумите и граѓанското опште-
ство имаат важна улога во општеството, па затоа се 
истакнува и важноста да соработуваат кога имаат исти 
цели. 

„Не дека нема желба за соработка меѓу медиумите 
и невладините, но за жал и граѓанското општество 
поминува низ одредена криза и се поднесуваат аплика-
ции врз основа на тоа што го бараат донаторите. Се 
трудиме да ги вклучиме медиумите во повиците каде 
е потребно партнерство со медиум`ите“, вели еден 
учесник во фокус групите, кој делува во невладиниот 
сектор.

6. РЕШЕНИЈА ЗА ОДРЖЛИВ РАЗВОЈ 

48  Член 102 на Законот за АВМУ вели:„ Државните органи, органите на државната управа, јавните претпријатија, единиците на локалната самоуправа, јавните 
установи и институции, како и правните лица со јавни овластувања, доколку во годишниот буџет имаат предвидено средства за информирање и запознавање на 
јавноста со своите услуги или активности се должни истите да ги реализираат на недискриминаторен, објективен и транспарентен начин во постапка утврдена 
со Законот за јавни набавки.“

Во моментот кога веќе се идентификувани најго-
лемите пречки кои ја одредуваат тешката состојба на 
локалните медиуми, учесниците во фокус групите по-
нудија и можни решенија за излез од оваа состојба која 
се смета за крајно неповолна за локалните медиуми. 
Утврдено е дека ако некој во оваа држава информира 
за јавниот интерес, тоа се токму телевизиите и воопшто 
локалните медиуми.

Како можно решение се гледа измената на членот 
102 во Законот за ААВМУ, преку кој да не им се забра-
нува на централната и локалната власт да се реклами-
раат на локалните медиуми.48 Медиумските сопствени-
ци кои учествуваа во фокус групите сметаат дека нема 
да има зависност доколку на општините им се овозмо-
жи да плаќаат за услугите на локалните медиуми кога 
се работи за проекти од општ интерес, како што се кам-
пањи за подигнување на јавна свест, информирање или 
други слични активности. 

Сите учесници во фокус групите ја потенцираат по-
требата за вмрежување и соединување на локалните 
медиуми, со цел да се максимизира нивното влијание 
и во поглед на прифаќање на нивните барања, но и во 
аспект на привлекување реклами и остварување на по-
стојан и одржлив развој. 

Создавањето фонд за поддршка на локалните 
медиуми се смета за клучна можност за нормално и 
одржливо работење на локалните медиуми. Исто така, 
се оценува дека е потребна поголема соработка меѓу 
здруженијата на локалните телевизии и здруженијата 
или медиумските организации. Се проценува дека соз-
давањето на фондот би бил поттикнувачки фактор за 

развојот на локалните медиуми, но под услов истиот да 
биде поставен врз јасни критериуми на објективност 
и заслуги. Распределбата на  средства од тој фонд 
се препорачува да биде правична, при што ниту еден 
медиум да не биде дискриминиран врз основа на по-
литичка, географска или друга основа. Основата за до-
бивање на средства од овој можен фонд на државата 
се препорачува да бидат конкретните проекти од општ 
интерес, со кои би конкурирале локалните медиуми.

Се нагласува дека со фондот и субвенциите што 
треба да се дадат на локалните медиуми треба да се 
зачува уредувачката слобода на секој медиум. Да се 
минимизира или целосно да се отстрани мешањето и 
на државата и на останатите центри на политичка и 
економска моќ. Имајќи средства, самите медиуми ќе се 
заложат за повисок квалитет. Меѓу другото, се нагласу-
ва дека не треба погрешно да се сфати медиумскиот 
фонд, бидејќи тие пари се на граѓаните и медиумите се 
во служба на информирање на граѓаните.

Воедно, изнаоѓање форма на субвенција која нема 
да биде директна од страна на владата, туку од орга-
низации кои имаат корист од локалните медиуми, како 
што се АЕК и ААВМУ е потенцијално решение за многу 
проблеми.

Меѓу предлозите за одржливи решенија во рабо-
тењето на локалните медиуми, може да се истакне мо-
тивацијата на компаниите преку стопанските комори 
да се рекламираат во локалните медиуми, да ги промо-
вираат и поддржат. 

Соработката и вмрежувањето се гледа како добра 
можност медиумите и невладините организации да би-

дат иновативни во аплицирањето за заеднички проекти 
во фондовите кои веќе се значително зголемени во ре-
гионот.

Препораката за новинарите Роми е да се иницира 
некаков облик на здружување, да се создаде здруже-
ние кои би ги артикулирал спецификите на проблемите 
со кои се соочуваат новинарите и локалните медиуми 
на ромски јазик. Другата препорака е обезбедување на 
квоти за новинарите Роми во обуките кои се организи-
раат од страна на домашни и странски професионални 
организации. Ова би влијаело многу во подобрување 
на актуелната ситуација,  особено ако во тие обуки се 
обезбеди поголема вклученост на млади новинари или 
пак на оние кои се на почеток на нивната кариера. Пре-
порака за државата е да овозможи грантови за ромски-
те медиуми со кои би ги развивале нивните капацитети. 
Со тоа би се подобрил и мултиетничкиот амбиент во 
државата.

Исто така, учесниците во фокус групата, како реше-
ние за подобрување на состојбата во ромските медиу-
ми го гледаат воспоставувањето на посебна позиција 
за малцинствата кога се составува акционен план или 
стратегија за медиумско дејствување. Дополнително 
решение би биле обуките за зголемување на фонд. 
Медиумите можат да контактираат и со бизнис заед-
ницата, за да може да се направат спонзорства, рекла-
мирање и во секој случај обука за нови кадри бидејќи 
ромската заедница моментално има, но тие не се во 
доволен број.

Анонимната анкетата спроведена со учесниците во 
фокус групите укажува дека повеќето од учесниците 
претпочитаат странски фондови како помош за локал-
ните медиуми, потоа државни субвенции, за на крај да 
ги изберат обуките на медиумските работници.  

За одржлив развој на локалните медиуми, потребна е:

Државни субвенции 8 (57,1%)

8 (57,1%)

13 (92,9%)

7 (50%)

0 (0%)

Странски фондови

Законски измени за поттикнување на рекла-
мирање од страна на приватниот сектор

Обуки за новинарски, технички и 
менаџерски кадар 

Друго

Експертите имаат различни идеи како да се подо-
бри ситуацијата со локалното информирање и како да 
се зајакнат капацитетите на локалните медиуми. Една 
од нив е и моделот за субвенционирање на локалните 
медиуми, при што намалувањето на финансиската ви-
сина на лиценцата за работа за 50% би бил прв чекор 
кон обезбедување на опстанок и создавање основа за 
одржлив развој. Потоа, се предлага државата да обе-
збеди регулаторна рамка која ќе овозможи развој на 
овој сегмент од телевизиската индустрија, да се разгле-
да можноста надоместокот за дозволата да го плаќаат 
на неколку рати, како и да се размисли за формирање 
фонд за поттикнување на продукцијата на аудиовизу-
елни дела. 49

49  Одговори од интервјуа со Сефер Тахири (СЕММ), Селвер Ајдини (АВМУ)
50  Интервју со Перо Момировски, ССНМ 
51   Интервју со Драган Секуловски, ЗНМ

Експертите се едногласни во оценката дека соз-
давање фонд или државна помош би била соодветен 
чекор кон подобрување на состојбата со локалните ме-
диуми. Од ССНМ, но и новинари кои беа дел од фокус 
групите беше укажано дека средствата од државниот 
фонд, или пак од меѓународните фондови, да бидат 
строго и исклучиво наменети за новинарите и меди-
умските работници, кои би биле дел од тие конкретни 
проекти или пак активни во создавање програма, вести, 
информативни блокови и содржини од јавен карактер. 
Државниот фонд се препорачува да функционира по 
строги правила и јасни критериуми, а тие треба да се 
засновани на социо-економскиот елемент.50

Формирање на фонд за медиумски продукти е за-
конско решение на кое ќе работи Здружението на но-
винари на Македонија (ЗНМ) во наредниот период, со 
цел да се подигне и квалитетот на сите медиуми. Тоа 
значи дека новинари, групи на новинари, сниматели 
или фоторепортери, па и самите медиуми ќе можат да 
аплицираат за добивање пари за креирање на квали-
тетна содржина.51 

 ® Да се забрза  постапката за создавање на држа-
вен фонд за поддршка на локалните медиуми за 
нормално и одржливо работење на истите. Созда-
вањето на фондот би бил поттикнувачки фактор 
за развојот на локалните медиуми, но под услов 
истиот да биде поставен врз јасни критериуми на 
објективност и заслуги. Распределбата на сред-
ства од тој фонд да биде правична, при што ниту 
еден медиум да не биде дискриминиран врз ос-
нова на политичка, географска или друга основа. 
Основата за добивање на средства од овој можен 
фонд на државата да бидат конкретните проекти 
од општ интерес, со кои би конкурирале локални-
те медиуми.

 ® Освен за нормално работење на локалните меди-
уми, средствата од државниот фонд или пак од 
меѓународните фондови, да бидат исто така на-
менети за новинарите и медиумските работници, 
кои би биле дел од тие конкретни проекти или пак 
активни во создавање програма, вести, информа-
тивни блокови и содржини од јавен карактер.

 ® Да се разгледа можноста за измена на членот 102 
во Законот за ААВМУ, преку кој на централната и 
локалната власт би им се дозволило да се рекла-
мираат на локалните медиуми. Притоа, да се пред-
видат мерки со кои би се санкционирала секоја 
можна злоупотреба на буџетските средства за ин-
струментализирање на медиумите за партиски или 
политички цели.

 ® Да се поттикне конзистентна и кохерентна рефор-
ма во структурниот дел на медиумскиот систем, за 
да можат локалните медиуми да создадат својот 
медиумски идентитет според препораките на Со-
ветот на Европа.  

 ® Да се поттикне вмрежување и соединување на ло-
калните медиуми со цел да се максимизира нивно-
то влијание во поглед на прифаќање на нивните 
барања, но и во аспект на привлекување реклами и 
остварување на постојан и одржлив развој. 

 ® Да се поттикне поблиска соработка помеѓу граѓан-
ското општество и локалните медиуми во насока 
на градење капацитети и можност за заедничко 
аплицирање во меѓународни фондови.

 ® Локалните медиумите да инвестираат во градење 
на капацитети за да можат да аплицираат во раз-
ни фондови. Исто така, да инвестираат во техно-
логијата, бидејќи социјалните мрежи сега нудат 
можност за добивање повеќе реклами. 

 ® Локалните медиуми да го прошират покривањето 
и да продуцираат повеќе локални содржини од 
различни новинарски жанрови кои се фокусираат 
на позитивни примери во општеството.

 ® Да се изнајдат начини да се поттикнат компаниите 
да се рекламираат во локалните медиуми. Да се 
работи повеќе на зголемување на капацитетите на 
локалните медиуми за вклучување на пазарот на 
реклами. Во оваа насока,  медиумите да ги интен-
зивираат контактите со бизнис заедницата.

 ® Медиумите постојано да работат на унапредување 
на состојбата на вработените, односно на нивни-
от професионален раст и развој. Ова е клучно за 
постигнување доверба кај публиката, особено во 
време на дигиталната ера, кога се наметнуваат 
некои нови трендови кои може да го загрозат но-
винарството и медиумската дејност. Квалитетот на 
содржини е многу важна за целокупниот одржлив 
развој на локалните медиуми.  

 ® Да се обезбедуваат квоти за новинарите Роми во 
обуките кои се организираат од страна на домаш-
ни и странски професионални организации. Ова 
би влијаело многу во подобрување на актуелната 
ситуација кај локалните медиуми на ромски јазик,  
особено ако во тие обуки се обезбеди поголема 
вклученост на млади новинари или пак на оние 
кои се на почеток на нивната кариера. Државата 
да овозможи грантови за ромските медиуми со кои 
би ги развивале нивните капацитети.

АНЕКС 1: 

Прашалник за испитување на задоволството и 
остварувањето на правата на локалните медиумски 
работници, проценка на капацитетите, ефикасноста и 
ефективноста на локалните медиуми и квалитетот на 
медиумските производи 

85,7%
14,3%

Машки Женски Option 3

Пол

Kaква позиција имате во Вашиот медиум? 

Сопственик 4 (28,6%)

5 (35,7%)

8 (58,1%)

1 (7,1%)

Уредник

Новинар

Друг медиумски работник

Портал (онлајн медиум)

Телевизија Радио

71,4%

71,4%

21,4%

28,6%

Полошки Југозападен Скопски

Вид на медиум каде сте ангажирани Регион каде е седиштето на вашиот медиум 

Како ја оценувате актуелната состојба на локалните медиуми?

7 (50%)

3 (21,4%)

0 (0%)

4 (28,6%)

0 (0%)

2

0

4

6

8

Колку сте задоволни од квалитетот на производите
на локалните медиуми?

0

5

10

Емисии Интервјуа Репортажи ИстражувањаВести

Нималку Донекаде Многу

Колку локалните медиуми ја играат својата улога во
известувањето за локалните настани? 

2

0
1 2 3 4 5

4

6

0 (0)%)

1 (7,1)%)

3 (21,4)%)

4 (28,6)%)

6 (42,9)%)

Како ги оценувате човечките и техничко-технолошките капацитети
на локалните медиуми?

0
1 2 3 4 5

2

4

6

8

1 (7,1%)

7 (50%)

5 (35,7%)

1 (7,1%)
0 (0%)

Колку сте задоволни од условите за работа и почитувањето на
работничките права каде што работите?

Услови при работа Годишни одмори Професионално
напредување

Плата

Дали приходите што ги остварувате како локални медиуми 
се доволни за да се обезбеди одржливо работење?

78,6%
14,3%

7,1% Да

Не

Донекаде

За одржлив развој на локалните медиуми, потребна е:

Државни субвенции 8 (57,1%)

8 (57,1%)

13 (92,9%)

7 (50%)

0 (0%)

Странски фондови

Законски измени за поттикнување на рекла-
мирање од страна на приватниот сектор

Обуки за новинарски, технички и 
менаџерски кадар 

Друго


